
Shri Yadava Ashtakam

ಶ್ರೀಯಾದವಾಷ್ಟಕಂ

ಮಾಧವಾನಂತ ಕೇಶವಾಚ್ಯುತ ವಾಸುದೇವ ಜಗತ್ಪತೇ (ಮಾಧವಾನಂತ
ವ್ಯಯಾಚ್ಯುತ))
ಮೀನ ಕಚ್ಛಪ ನಾರಸಿಂಹ ಶ್ರೀವೀರರಾಘವ ಪಾಹಿ ಮಾಂ .

ನಿರ್ಜರಾರ್ಚಿತ ಮೌನಿಸನ್ನುತ ನೀರಜಾಕ್ಷ ದಯಾನಿಧೇ
ದೇವನಾಯಕ ದೇಹಿ ಮೇ ತವ ಪಾದಭಕ್ತಿಮಚಂಚಲಾಂ .. 1..

ಶ್ರೀಕರಂ ಕರುಣಾಕರಂ ಮುನಿಮಾನಸಾಂಬುಜವಾಸಿನಂ
ಪಾಕಶಾಸನಸೇವಿತಂ ಫಣಿರಾಜತಲ್ಪಸುಶಾಯಿನಂ .

ಶೋಕಮೋಹವಿನಾಶಕಂ ಸುಗುಣಾಕರಂ ಶುಭದಾಯಕಂ
ಲೋಕಜೀವನಹೇತುಕಂ ಪ್ರಣಮಾಮಿಯಾದವಕುಂಜರಂ .. 2..

ಕೃಷ್ಣ ಶ್ರೀಧರ ವಾಸವಾನುಜ ಪದ್ಮನಾಭ ನಮೋಽಸ್ತು ತೇ (ಕೃಷ್ಣ ಮಾಧವ)

ಕಿಂಕಿಣೀಘನನಾದದಿವ್ಯಸುಪಾದಪದ್ಮ ನಮೋಽಸ್ತು ತೇ .

ವೃಷ್ಣಿವಂಶಪ್ರದೀಪ ನಾಯಕ ವೇದವೇದ್ಯ ನಮೋಽಸ್ತು ತೇ (ಸುದೀಪ)

ವಿಪ್ರಸಂಸ್ತುತ ಮೇಘವರ್ಣ ಸುಪರ್ಣವಾಹ ನಮೋಽಸ್ತು ತೇ .. 3..

ದೇವಕೀತನುಸಂಭವಂ ತ್ರಿಗುಣಾತ್ಮಕಂ ಜಗದೀಶ್ವರಂ
ದಿವ್ಯಕೌಸ್ತುಭಶೋಭಿತಂ ಶುಭಶಂಖಚಕ್ರಗದಾಧರಂ .

ಭಾವುಕಂ ಪಶುಪಾಲನಂ ಪರಮಾತ್ಮಕಂ ಭಯನಾಶಕಂ
ದಿವ್ಯಭಾಗವತಸ್ತುತಂ ಪ್ರಣಮಾಮಿಯಾದವಕುಂಜರಂ .. 4..

ನಂದಗೋಪಕುಮಾರಕಂ ನವರತ್ನಕುಂಡಲಭೂಷಿತಂ
ನಂದಿತಾಶ್ರಿತಪೋಷಕಂ ರವಿಕೋಟಿಕಾಂತಿಸಮಪ್ರಭಂ .

ಕುಂದಕೈತಕಲ್ಲಿಕಾದಿಸುಗಂಧಪುಷ್ಪಸಮರ್ಚಿತಂ
ಇಂದುವಂಶವಿವರ್ಧನಂ ಪ್ರಣಮಾಮಿಯಾದವಕುಂಜರಂ .. 5..

ಕ್ರೂರಕಂಸವಿಮರ್ದನಂ ಮುಚುಕುಂದಮೋಕ್ಷಣದಾಯಕಂ
ಚಾರುಕೇಲಿರಸಪ್ರಿಯಂ ಶತಕೋಟಿಮನ್ಮಥವಿಗ್ರಹಂ .

ನೀರಜಾಸನಪೂಜಿತಂ ನವನೀತದಿಗ್ಧಕಲೇವರಂ
ಕ್ಷೀರಸಿಂಧುನಿವಾಸಿನಂ ಪ್ರಣಮಾಮಿಯಾದವಕುಂಜರಂ .. 6..

ಪೂತನಾಸುವಿಭಂಜನಂ ಪರಿಪೂರ್ಣಚಂದ್ರನಿಭಾನನಂ

ಶ್ರೀಯಾದವಾಷ್ಟಕಂ

ಚೂತಪಲ್ಲವಕೋಮಲಾಧರಮಾರುತಾಂಚಿತವಾಂಶಿಕಂ .

ಗೀತನಾಟ್ಯರಸಪ್ರಿಯಂ ಸುರಗೀಯಮಾನಯಶೋಧರಂ
ಪೀತವಾಸಸಮವ್ಯಯಂ ಪ್ರಣಮಾಮಿಯಾದವಕುಂಜರಂ .. 7..

ಕೋಪಮೂರ್ಛಿತಕೌರವಾದಿವಿಮರ್ದನಂ ಗುಣಸಾಗರಂ
ಗೋಪಿಕಾಕುಚಕಲಚುಕಾಹರಣಾದರಂ ಕುಲದೈವತಂ .

ಚಾಪವೇದಸುಪಾರಗಂ ಸಮಶಾಸ್ತ್ರಧರ್ಮವಿಶಾರದಂ
ಕ್ಲೇಶಪಾಪವಿಮೋಚನಂ ಪ್ರಣಮಾಮಿಯಾದವಕುಂಜರಂ .. 8..

ಚಂದ್ರಭಾನುವಿಲೋಚನಂ ಮಣಿಹಾರಭೂಷಣಧಾರಿಣಂ
ಸುಂದರಂ ನವರತ್ನನೂಪುರಶೋಭಿತಾಂಘ್ರಿಸರೋರುಹಂ .

ಮಂದಹಾಸವಿರಾಜಿತಂ ವರಬರ್ಹಿ ಪಿಂಛವತಂಸಿನಂ
ನಂದಗೋಕುಲವರ್ಧನಂ ಪ್ರಣಮಾಮಿಯಾದವಕುಂಜರಂ .. 9..

ಮೇರುಶೈಲಸಮಾನಧೈರ್ಯಮಮೇಯರೂಪಮಜಾರ್ಚಿತಂ
ಚಾರುಮನ್ನವನೀತಚೋರಮಖಂಡರೂಪಮನಾಮಯಂ .

ಪಾರಿಜಾತಹರಂ ಪರಂ ಬಲಭದ್ರರಾಮಸಹೋದರಂ
ಕ್ಷುದ್ರಕಾಲಿಯಭಂಜನಂ ಪ್ರಣಮಾಮಿಯಾದವಕುಂಜರಂ .. 10..

ಶಿಷ್ಟಪಾಲನತತ್ಪರಂ ಶಿವದಾಯಕಂ ಜಗದಾತ್ಮಕಂ
ಇಷ್ಟಕಾಮಫಲಪ್ರದಂ ಭಕ್ತ (ನತ)ವೇಂಕಟಾಚಲವಂದಿತಂ .

ದುಷ್ಟಕರ್ಮವಿನಾಶಕಂಸರ್ವದೋಷರೋಗನಿವಾರಣಂ (ಭವದೋಷರೋಗನಿವಾರಣಂ)
ಅಷ್ಟಭೂತಿಪ್ರದಾಯಕಂ ಪ್ರಣಮಾಮಿಯಾದವಕುಂಜರಂ .. 11..

ಕೃಷ್ಣ ಕೃಷ್ಣ ನಮಸ್ತೇಽಸ್ತು ತ್ವಯಿ ಭಕ್ತಿಮಚಂಚಲಾಂ .

ಇಷ್ಟಕಾಮಾರ್ಥಸಿದ್ಧಿಂ ಚ ದೇಹಿ ಮೇ ಮಧುಸೂದನ .. 12..

ಯಾದವಾಷ್ಟಕಮಿದಂ ಪುಣ್ಯಂ ಯಃ ಪಠೇತ್ ಸತತಂ ನರಃ .
ಸರ್ವಸಿದ್ಧಿಂ ಚ ಸಂಪ್ರಾಪ್ಯ ಶ್ರೀಕೃಷ್ಣಪದಮಾಪ್ನುಯಾತ್ .. 13..

ಇತಿ ಶ್ರೀಯಾದವಾಷ್ಟಕಂ ಸಂಪೂರ್ಣಂ .

